
Iluarsiissut 

Allannguutissatut siunnersuutip 20. oktober 2026-meersup taartaa 

(Takornarialerisut sumiiffinni isorliunerusuni immikkut akuersissuteqarsinnaanerisa 

peerneqarnera) 

 

Allannguutissatut siunnersuut 

 

  

 

Uunga siunnersuut: Takornariartitsinermik ingerlataqarneq inuussutissarsiutigalugulu 

ingerlatsinermi immikkoortortanut agguarneri il.il. pillugit Inatsisartut inatsisaata 

allanngortinneranik Inatsisartut inatsisaat 

 

Naalakkersuisunit aappassaaneerinninnissamut saqqummiunneqartoq. 

 

§ 1-imut 

 

1. § 1, nr. 7-imi § 4 a imatut oqaasertalerneqassaaq: 

”  § 4 a. Takornarialerisunut uumasunik nujuartanik takusassarsiornermik 

neqerooruteqartunut Naalakkersuisut immikkut akuersisassapput, uumasut illersugaappata 

takusassarsiornerlu taamaattoq immikkut ittumik upalungaarsimanermik pisariaqartitsippat, 

assersuutigalugu nanunnik takornariarnermi.  

   

   

  Imm. 2. Imm. 1 naapertorlugu akuersissutini Naalakkersuisut piumasaqaatinik 

aalajangersaasinnaapput.  

  Imm 3. Imm. 1 naapertorlugu uumasunik nujuartanik takusassarsiornermut atatillugu 

Naalakkersuisut takornarialerisut neqeroortitsisarnissaannut malittarisassanik 

aalajangersaasinnaapput."  

  

 

2. § 1, nr. 9-mi § 8 imatut oqaasertalerneqassaaq:  

”  § 8.  Ingerlatseqatigiiffik aningaasaliiffiusoq akuersissuteqarsinnaavoq: 

1) ingerlatseqatigiiffik aningaasaliiffiusoq Kalaallit Nunaanni angerlarsimaffeqarpat, 

2) ingerlatseqatigiiffik aningaasaliiffiusoq akiliisinnaajunnaartutut suliarineqanngippat, 

akiliisinnaajunnaaqqanngippat imaluunniit atorunnaartussatut suliarineqanngippat. 

3) ingerlatseqatigiiffimmi aningaasaliiffiusumi aningaasaliissutigisat pingajorarterutaat 

ikinnerpaamik marluk § 7, imm. 1-3-mi piumasaqaatinik naammassinnittunik inunnik 

toqqaannaq toqqaannanngitsumilluunniit pigineqarpata, aamma 

4) ingerlatseqatigiiffimmi aningaasaliiffiusumi taasisinnaassutsip pingajorarterutaat 

ikinnerpaamik marluk § 7, imm. 1-3-mi piumasaqaatinik naammassinnittunik inunnik 

toqqaannaq toqqaannanngitsumilluunniit pisinnaatitaaffigineqarpat." 

 

3. § 1, nr. 10-mi § 11 imatut oqaasertalerneqassaaq: 

”  § 11.  Naalakkersuisut pissutsit immikkuullarissut atuutsillugit § 18, imm. 2 naapertorlugu 

ingerlatseqatigiiffinnut Inatsisartut inatsisaata atuutilersinneqarnera sioqqullugu 

pilersinneqarsimasunut § 7, imm. 1, nr. 1 aamma 2, § 8, imm. 1, nr. 3 aamma 4, kiisalu §§ 9-

10-mi piumasaqaatinit immikkut akuersissuteqarsinnaapput. Immikkut akuersissut ukiuni 

marlunni atuutissaaq, pissutsilli immikkuullarissut aallaavigalugit qinnutigineqarneratigut 

ukiuni marlunni sivitsorneqarsinnaalluni. Akuersissummut piumasaqaatinik Naalakkersuisut 

aalajangersaasinnaapput." 

 

4. § 1, nr. 11-mi, § 11 a aamma § 11 b peerneqassapput. 

 

 

§ 2-mut 

 

5. § 2 imatut oqaasertalerneqassaaq:  

”                                                                    § 2 

 

Inatsisartut inatsisaat ulloq 1. januar 2027-mi atuutsilersinneqassaaq. 

  Imm. 2.  § 11 naapertorlugu immikkut akuersissutit 1. januar 2027 sioqqullugu 

akuersissutigineqartut § 11 maannamut atuutsinneqartoq naapertorlugu 1. januar 2027 

aallarnerfigalugu toqqaannaq ukiunik marlunnik atuuttussanngorlugit sivitsorneqassapput, 

aalajangiinerni ataasiakkaanni piumasaqaatit immikkuullarissut atuutinngippata." 

 

 

Allannguutissatut siunnersuummut oqaaseqaatit 

 

Nassuiaatit nalinginnaasut  

 

Siunnersuutip siullermeerneqarnerata kingorna Naalakkersuisut Inussutissarsiornermut 

Aatsitassarsiornermullu Ataatsimiititaliarlu siunersiueqatigiinnerat tunngavigalugu 

allannguutit allannguutissatut siunnersuummut ilanngunneqarnissaat siunertarineqarpoq.  

 

Takornarialerisutut akuersissuteqarnissamut piumasaqaatip allanngortinnissaanut tunngavik 

sumiiffimmi piginnittuunissamik aammalu takornariaqarnermik inuussutissarsiutip 

ineriartortinnissaanut oqimaaqatigiisitsinermik aallaaveqarpoq. Taamaammat ilaatigut 

siunnersuutigineqarpoq, takornarialerisutut akuersissuteqarnissamut piumasaqaatimut ukiuni 

marlunni sivisussusilimmik, pissutsillu immikkuullarissut atuutsillugit ukiunik marlunnik 

ataasiarlugulu sivitsorneqarsinnaasumik, immikkut akuersissuteqarnissamut 

qinnuteqartoqarsinnaassasoq. Pissutsit immikkuullarissut ilaatigut tassaasinnaapput, 

sumiiffimmi takornarialerinermik ingerlataqarfiunngitsumi aallartitsisoqarniarpat imaluunniit 

sumiiffimmi takornarialerisut ikinneri pissutigalugu takornariartunut sullissinermi 

piumaneqartut naammassineqarsinnaanngippata. 

 

Tamatuma saniatigut inatsisilerinermut oqaasilerinermullu tunngasunik arlalinnik 

siunnersuutitigut allannguisoqarniarpoq.  

 

Nr. 1-mut 

 

Allannguutissatut siunnersuummi nr. 1 tunngavigalugu Naalakkersuisut akuersissutinut 

piumasaqarsinnaanerannut aammalu atugassarititanut aalajangersakkanik 

unioqqutitsisoqarsimatillugu pineqaatissiissutinik inatsisitigut toqqammaviliisoqarpoq.  

 

Nr. 2-imut 

 

Aalajangersakkami oqaatsitigut aaqqiisoqarpoq.  

 

Nr. 3-mut 

 

Takornariartitsinermik ingerlataqarneq inuussutissarsiutigalugulu ingerlatsinermi 

immikkoortortanut agguarneri il.il. pillugit Inatsisartut inatsisaata allanngortinneranik 

Inatsisartut inatsisissaanut siunnersuummi immikkut akuersissuteqarnermut aalajangersagaq 

allanngortinneqassasoq siunnersuutigineqarpoq, tassa ukiuni marlunni atuuttussamik 

immikkut akuersissuteqarsinnaaneq attanniarneqarluni taamaallaalli 1. januar 2027 

aallarnerfigalugu. Takornarialerisut 1. januar 2027 aallarnerfigalugu immikkut 

akuersissuteqarsinnaallutik aammalu 1. januar 2025-mit piffissaq ikaarsaarfiusoq ilanngullugu 

katillugit ukiuni sisamani maleruagassanut nutaanut naleqqussarnissamut 

periarfissinneqarput. 

 

Taamaasilluni nalinginnaasumik immikkut akuersissuteqarnissamut periarfissaq atorlugu 1. 

januar 2029-p tungaanut immikkut akuersissuteqarnissamut piffissaq sivitsorneqarsinnaavoq. 

Tamatuma kingorna sivitsuisinnaaneq killilersorneqarpoq, tassa immikkut akuersissut 

taamaallaat pissutsit immikkuullarissut atuutsillugit ataasiaannaq ukiut marluk tungaannut 

sivitsorneqarsinnaanngorluni. Pissutsit immikkuullarissut ilaatigut tassaasinnaapput, 

sumiiffimmi takornarialerinermik ingerlataqarfiunngitsumi aallartitsisoqarniarpat imaluunniit 

sumiiffimmi takornarialerisut ikinneri pissutigalugu takornariartunut sullissinermi 

piumaneqartut naammassineqarsinnaanngippata. Aalajangersakkami oqaaseqatigiit aappaat 

naapertorlugit pissutsit immikkuullarissut tunngavigalugit sivitsuisoqarneratigut piffissaq 

immikkut akuersissuteqarfiusoq ukiut marluk tikillugit sivitsorneqarsinnaavoq, tassa 1. januar 

2031-p tungaanut sivitsuineq periarfissaalluni.  

 

Nalinginnaasumik immikkut akuersissuteqarnermut kiisalu pissutsit immikkuullarissut 

tunngavigalugit sivitsuinermut atatillugu Naalakkersuisut immikkut akuersissuteqarnermut 

suli piumasaqarsinnaatitaapput. 

 

Nr. 4-mut 

 

Immikkut akuersissuteqarnissamut periarfissaq aalajangersakkamut ataatsimut (§ 11-mut) 

katersorneqartussanngormat Naalakkersuisullu sumiiffimmi takornarialerinermik 

ingerlataqarfiunngitsumi aallartitsisoqarniartillugu imaluunniit sumiiffimmi takornarialerisut 

ikinneri pissutigalugu takornariartunut sullissinermi piumaneqartut 

naammassineqarsinnaatinnagit immikkut akuersinissamut periarfissaqarnissaq 

kissaatiginngimmassuk § 11 a aamma § 11 b atorunnaarsinneqarput. 

 

Nr. 5-imut 

 

Allannguutissatut siunnersuummi § 2-mut allannguutit atortuulersitsinerup ulluanut aamma 

allannguutissatut inatsisip atuutilersinneqarnerata sioqqullugu immikkut akuersissutinut 

attuumassuteqarput.  

 

Inatsisip ukiaanerani ataatsimiittoqarnerani suliarineqarnerata malitsigisaanik 

atortuulersitsinerup ullua allanngorpoq, tamanna malitsigisaanik aatsaat 1. januar 2027-mit 

atuutilersinneqarsinnaanngorluni.  

 

Allannguutissatut siunnersuummi immikkut akuersissuteqarnermut piffissaliussaq ukiunut 

marlunnut allanngortinneqartussanngorlugu inissinneqarmat imm. 2 allanngorpoq.  

 


